Фізіка 10 клас

Тэма ўрока. Сіла Лорэнца. Рух зараджаных часціц у магнітным полі.

Мэта ўрока. Садзейнічаць фарміраванню паняцця “сіла Лорэнца” праз вывучэнне дзеяння магнітнага поля на электрычны зарад.

Задачы:

-адукацыйная: сфарміраваць  паняцце “сіла Лорэнца”,  стварыць умовы для разумення вучнямі яе фізічнай сутнасці вучыць выконваць матэматычныя разлікі сілы Лорэнца,  даць паняцце аб дзеянні магнітнага поля  на электрычны зарад,   працягваць фарміраванне  навуковага светапогляду вучняў;

- развіваючая: развіваць практычныя навыкі разлічваць сілу Лорэнца, вызначаць яе накірунак,  садзейнічаць развіццю аналітычнага мыслення, уменняў аналізаваць і абагульняць атрыманыя веды;

- выхаваўчыя: садзейнічаць выхаванню культуры ўзаемадзеяння, працягваць развіццё камунікатыўных навыкаў вучняў. 
  «Я не магу кіраваць напрамкам ветру. 

Але я заўсёды магу паставіць ветразі так, 
каб дасягнуць сваёй мэты»

 О.Уальд.

Ход урока.

1. Арганізацыйны момант.

Прывітанне вучняў. Стварэнне станоўчага эмацыянальнага настрою. Мабілізацыя вучняў на актыўную работу. Зварот да эпіграфа ўрока.
2. Актуалізацыя ведаў. 

2.1Выкананне задання “Закончы фразу”

-напрамак ліній магнітнай індукцыі вызначаюць, выкарыстоўваючы… (правіла свярдзёлка, правіла правай рукі);

- магнітнае поле, індукцыя якога ва ўсіх пунктах прасторы аднолькавая, называюць… (аднародным);

-індукцыя магнітнага поля – фізічная … велічыня (вектарная);

-лініі індукцыі магнітнага поля  не маюць ні …,  ні… (пачатку, канца);

- сіла, з якой аднароднае магнітнае поле дзейнічае на праваднік з токам называецца сілай… (Ампера);

- модуль сілы Ампера разлічваецца па формуле… (FA=BIℓsinα);

- напрамак сілы Ампера вызначаецца паводле правіла…  (левай рукі); 

-калі магнітнае поле ствараецца некалькімі крыніцам, індукцыя рэзультуючага магнітнага поля ў дадзеным пункце роўна … суме індукцый магнітных палёў кожнай крыніцы (вектарнай);
2.2 Выкананне тэставага задання (Googlklass)
3. Мэтапалаганне.

3.1 Выкарыстанне прыёма “Мазгавы штурм”

	
	Ведаю 
	Даведаюся

	Уласцівасці магнітнага поля
	
	

	Характарыстыка для апісання магнітнага поля 
	
	

	Правілы для вызначэння напрамку ліній індукцыі магнітнага поля 
	
	

	Сіла, з якой магнітнае поле дзейнічае на праваднік з токам
	
	

	Правіла для вызначэння накірунку сілы Ампера
	
	

	Сіла, з якой магнітнае поле дзейнічае на зараджаную часціцу, што рухаецца ў гэтым полі
	
	

	Ад чаго залежыць модуль сілы, з якой магнітнае поле дзейнічае на зараджаную часціцу, што рухаецца ў гэтым полі
	
	

	Правіла для вызначэння сілы, з якой магнітнае поле дзейнічае на зараджаную часціцу, што рухаецца ў гэтым полі
	
	

	Як рухаюцца зараджаныя часціцы ў аднародным магнітным полі
	
	


3.2 Фармуліроўка мэты ўрока (выкарыстоўваючы папярэдні этап урока   вучні фармулююць мэту ўрока). Запіс тэмы ўрока ў сшыткі.
4. Вывучэнне новага матэрыялу.
4.1 Уступнае слоа настаўніка. У нашым сучасным жыцці мы выкарыстоўваем вялікую колькасць прылад і часцей за ўсё  не задумваемся,  а як жа яны працуюць, якія з’явы і законы фізікі апісваюць той ці іншы працэс. Сёння на ўроку мы паспрабуем высветліць як магнітнае поле дзейнічае на зараджаную часціцу, што рухаецца, у якіх прыладах гэта выкарыстоўваецца.  

4.2 Разлік і вызначэнне напрамку сілы Лорэнца

Выкананне чарцяжа на дошцы, вывад формулы, тлумачэнне задання (с.193)

4.3 Работа  з формулай вызначэння сілы Лорэнца. Выражэнне скорасці,  зараду часціцы, індукцыі магнітнага поля, вугла паміж напрамкам індукцыі магнітнага поля і скорасці руху зараджаных часціц. Знаёмства з біяграфічнымі звесткамі аб вучоным 

(Вучні працуюць у групах). 

4.4 Вывучэнне руху зараджаных часціц у аднародным магнітным полі. Самастойна праца вучняў з падручнікам, абмеркаванне матэрыялу ў группах. Фармуліроўка вывадаў аб залежнасці перыяду абарачэння часціцы ад яе масы і індукцыі магнітнага поля і адсутнасці залежнасці ад скораці часціцы.

5. Фізкультхвілінка.
Прывітанне вучняў выкарыстоўваючы правілы правай і левай рук. Гімнастыка для вачэй.
6. Замацаванне вывучанага матэрыялу. Рашэнне задач

6.1 Рашэнне разліковых і графічных задач.

1.Якая сіла дзейнічае на зарад 0,005 Кл, які рухаецца ў магнітным полі з індукцыяй 0,5 Тл, са скорасцю 150 м/с пад вуглом 45˚ да вектара магнітнай індукцыі?
2.Вызначце скорасць зараджанага цела, якое перамяшчаецца ў магнітным полі з індукцыяй 2Тл, калі з боку магнітнага поля на яго дзейнічае сіла 32Н. Скорасці і магнітнае поле ўзаемнаперпендыкулярныя. Зарад цела роўны 0,5мКл.

3. Пылінка з зарадам 1 мкКл і масай 1 мг улятае ў аднароднае магнітнае поле і рухаецца па акружнасці. Вызначце перыяд абарачэння пылінкі, калі модуль магнітнай індукцыі роўны 1Тл.  
6.2 Прагляд відэафрагмента “Паскарэнне зараджаных часціц”

Настаўнік прапануе пры падрыхтоўцы дамашняга задання звярнуцца да Googlklass,  дзе размешчаны відэафрагмент “Прынцып работы электронна-прамянёвай трубкі. Падвядзенне вынікаў урока. 

7.   Падвядзенне вынікаў урока. Выстаўленне адзнак.
8. Інфармацыя аб дамашнім заданні:§30, пр.22(1,2) 

9. Рэфлексія. Зварот да мэты ўрока.

